
       1․  ԱՆՀՐԱԺԵՇՏՈՒԹՅՈՒՆԸ

Որոշման նախագծի ընդունումը պայմանավորված է ՀՀ համայնքների ենթակառուցվածքների զարգացմանն ուղղված ուբվենցիայի ծրագրի շրջանակներում մեկնարկած շինարարական աշխատանքներն անխոչընդոտ, ամբողջական ծավալով և պատշաճ կերպով իրականացնելու հետ։
      2․  ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
ՀՀ համայնքների ենթակառուցվածքների զարգացմանն ուղղված սուբվենցիայի ծրագրի շրջանակներում է ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատված ՀՀ պետական տարեկան բյուջեներով նախատեսված սուբվենցիաներից բացի ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտերի գնահատման միջգերատեսչական հանձնաժողովի կողմից հաստատված և շինարարության ընթացքում առաջացել են խնդիրներ, մասնավորապես՝
        2․1 ՀՀ Արագածոտնի մարզի «Թալին համայնքի Զարինջա բնակավայրում խմելաջրի ցանցերի հիմնանորոգում» սուբվենցիոն ենթածրագիրը հաստատվել է 12․05․2025թ։
        Զարինջա բնակավայրում շինարարական աշխատանքների իրականացման ընթացքում  ի հայտ է եկել, որ անհրաժեշտ է կատարել որոշ փոփոխություններ, որոնք նաև հեղինակային հսկողության իրականացնող «Ակադեմիկոս Ի․Վ․Եղիազարովի անվան ջրաին հիմնահարցերի և հիդրոտեխնիկայի ինստիտուտ» ՍՊԸ-ի կողմից հավանության է արժանացել։ Մանսավորապես՝  կապված տեղանքի առանձնահատկություններից և  հողի կատեգորիայից՝ ավելացվել են հողի փխրեցման աշխատանքները, ինչպես նաև հին պոլիմերային հորերը փոխարինվել են նոր ավելի փոքր պոլիմերավազային հորերով, մի քանի տեղամասերում ավելացվել են 63*3մմ չափսի խողովակներ։
     Նշված փոփոխություները կազմում եմ  ծավալաթերթի ընդհանուր գումարի 30,62 տոկոսը, սակայն փոփոխության արդյունքում պայմանագրային արժեքը նվազում է 5,706,034 ՀՀ դրամով։
2․2․ ՀՀ Արագածոտնի մարզի «Ապարան համայնքի Ապարան բնակավայրի ներհամայնքային ճանապարհների ասֆալտապատում» սուբվենցիոն ենթածրագիրը հաստատվել է 14․06․2024թ․
Աշխատանքների կատարման ընթացքում ելելով անհրաժեշտությունից իրականացվել է պայմանագրով նախատեսված աշխատանքների ծավալների համադրում՝ ավելացում, պակասում, ինչպես նաև լրացուցիչ /չնախատեսված / աշխատանքներ, մասնավորապես՝
Ապարան քաղաքի Մ․Մաշտողի փողոցը եկարացվել է 569 գծմ-ով, նույն փողոցում կոյուղու ու ջրի խողովակները անմխիթար վիճակում գտնվելու պատճառով փոխարինվել են։ Ինչպես նաև 362գծմ հատվածում ավելացվել է երկկողմնանի մայթ։
Տոնոյան փողոցի և Պ․Սևակի փողոցի հատվածներում տուֆե հատակներով ճանապարհհային ծածկը փոխարինվել է ա/բետոնե ծածկույթով։
Նախագծից հանվել է Բաբաջանյան 2-րդ նրբանցքը՝ ոչ խիտ բնակեցվածության պատճառով, ինչպես նաև հանվել են Պ․Սևակի 2-րդ և 3-րդ նրբանցքներն ու Ծաղկունյանց փողոցի ճանապարհային ծածկը։
Լրացուցիչ ավելացվել են՝ Սպիրիդոն Մելիքյան փողոցի ասֆալտապատումը  203գծմ-ով և 279գխմ -ով Գայի 3 բազմաբնակարան բնակելի շենք տանոց ճանապարհը։
Համադրման արդյունքում առաջացել է նախագծային փոփոխությունների անհրաժեշտություն, որի արդյունքում համադրման տոկոսը կազմել է 47,84տոկոս։
Իսկ լրացուցիչ աշխատանքների կատարման համար Կապալառու կազմակերպության հետ կատարվել է պյմանագրի գնի 9,96 տոկոսի ավելացում, ինչը չի գերազանցում թույլատրելի 10 տոկոսը։ 
        Փոփոխությունների արդյունքում ծրագրի ընդհանուր արժեքը կնքված պայմանագրերով ու համաձայնագրերով կազմել է 627,301,014 դրամ՝ 570,440,030 դրամ նախնական արժեքի դեպքում։ 
       Արդյունքում նախագծանախահաշվային փոփոխությունների ծավալը կազմում է շուրջ 47,84 տոկոս, ինչը գերազանցում է կարգով սահմանված 15 տոկոսը։ 
  2․3․ «ՀՀ Արագածոտնի մարզի Աշատարակ համայնքի Ոսկեհատ բնակավայրի մանկապարտեզի շենքի հիմնանորոգում և բակային տարածքի բարեկարգում» սուբվենցիոն ենթածրագիրը հաստատվել է 14․04․2023թ․
Ոսկեհատ բնակավայրի վարչական շենքը մանկապարտեզի վերակառուցման աշխատանքների իրականացման ընթացքում անհրաժեշտություն է առաջացել կատարել որոշ փոփոխություններ, մասնավորապես հաշվի առնելով բնակավայրում և հարևան բնակավայրերում նախադպրոցական տարիքի հերթագրված երեխաների մեծ քանակը,  մանկապարտեզի հզորությունը ավելացվել է 50 տեղով /2 խումբ/ նախագծանախահաշվային փաստաթղթերում տարածքի օպտիմալացման արդյունքով․ Մասնավորապես՝ ներքին շինմոնտաժային աշխատանքները կատարելիս՝ աշխատանքային գոտիների ձևավորման ժամանակ խոհանոցը տեղափոխվել է առաջին հարկ և ազատված մակերեսները արդյունավետ օգտագործվել են 2-րդ խմբի ձևավորման համար։ 
Համադրման արդյունքում առաջացել է նախագծային փոփոխությունների արդյունքում համադրման տոկոսը կազմել է 26,58 տոկոս։
2․4․ «ՀՀ Արմավիրի մարզի Վաղարշապատ/Խոյ համայնքի Աղավնատուն բնակավայրում ոռոգման ջրագծերի կառուցում» սուբվենցիոն ենթածրագիրը հաստատվել է 01․07․2025թ․
Աղավնատուն բնակավայրերում ոռոգման ջրագծերի կառուցման աշխատանքների իրականացման ընթացքում անհրաժեշտություն է առաջացել կատարել  որոշ փոփոխություններ, մասնավորապես՝ մակերևութային հարթ սահող փականները  /ПС1x0,6H=1.2/ փոխարինվել են մակերևութային հարթ սահող  /ПС0,5x0,5H-1.2/ չափի փականներով։ Բետոնային կառուցվածքներն ըստ փականների մեծության փոքրացվել են։ Արդյունքում տնտեսվել է 185,824 ՀՀ դրամ, ոռոգման ջրագծի 1-2 ճյուղը անհրաժեշտությունից ելնելով երկարել է 70մ-ով։ Նշված աշխատանքների փոփոխությունների արդյուքնում ավելացվել է համակարգից օգտվեղ շահառուների քանակը։ 
Արդյունքում նախագծանախահաշվային փոփոխությունների ծավալը կազմում է շուրջ 19,7 տոկոս, ինչը գերազանցում է կարգով սահմանված 15 տոկոսը ։ 
2․5․«Արաքս համայնքի Գայ գյուղի ջրահեռացման համակարգի վերակառուցում» սուբվենցիոն ենթածրագիրը հաստատվել է 19․08․2024թ․։
Գայ բնկավայրի ջրահեռացման համակարգի վերակառուցման աշխատանքների իրականացման ընթացքում անհրաժեշտություն է առաջացել կատարել  որոշ փոփոխություններ, մասնավորապես՝  նախագծված երկաթբետոն հավաքովի LR 10 կիսախողովակների տեղադրում ջրաթափանց կարերի պատրաստումով /ռետինե միջադիր/ 1 հատ= 1․32խմ 15 հատը փոխարինվել է երկաթբետոնե հավաքովի LR 6 կիսախողովակների տեսադրում ջրաթափանց կարերի պատրաստումով 1 հատ= 0.43խմ 73 հատ , որի արդյունքւոմ տնտեսվել է 2,589,709 ՀՀ դրամ։ Աշխատանքների կատարման ծավալների ճշգրտման ակտով համադրումը կազմել է 59,9%, ինչը գերազանցում է կարգով սահմանված 15 տոկոսը ։ 
2․6 «Փարաքար համայնքի Նորակերտ բնակավայրի Կոմիտասի փողոցի ասֆալտապատում» սուբվենցիոն ենթածրագիրը հաստատվել է 19․08․2024թ․։

2024 թվականին հաստատված ծրագրի իրականացման ընթացքում՝ ուսումնասիրելով նախագծանախահաշվային փաստաթղթերը և տեղում ակնադիտական զննություններ իրականացնելով պարզվել է, որ Կոմիտաս փողոցի այն հատվածը որը ներառված է նախագծում բավականին լավ վիճակում է, իսկ նույն ՝ Կոմիտասի փողոցի  մյուս հատվածը, որը տանում է դեպի մանկապարտեզ՝ հողային, ոչ բարվոք վիճակում գտնվող ճանապարհ է։ Քանի որ հասցեի փոփոխություն չի ունենում, այլ փողոցի մի հատվածից տեղափոխվում է այլ հատված, որոշվել է նախատեսված աշխատանքներն իրականացնել դեպի մանկապարտեզ գնացող հատվածում։ Կատարվել են նախագծանախահաշվային փաստաթղթերի փոփոխություններ, որոնք անցել է պետական փորձաքննութուն։ Արդյունքում  նույն պայմանագրային արժեքով հիմքից կառուցվել է  1 կմ երկարությամբ և 6 մլայնությամբ նոր ասֆալտապատ ճանապարհ։ 
Համադրման արդյունքում փոփոխությունների տոկոսը կազմում է շուրջ 47,21 տոկոս, ինչը գերազանցում է կարգով սահմանված 15 տոկոսը։
     2․7 ՀՀ Արմավիրի մարզի Մեծամոր   համայնքի ք․ Մեծամորի թիվ 3 մանկապարտեզի հիմնանորոգման և հարակից տարածքի բարեկարգման» սուբվենցիոն ենթածրագիրը հաստատվել է 01․08․2022թ․։
     Աշխատանքների իրականացման  ընթացքում կատարվել են որոշ փոփոխություններ, մասնավորապես՝ մետաղապլաստիկե սպիտակ պատուհանների /60մմ ապակեփաթեթ 4+4/ բացվող մակերեսի փոփոխություն, իրականացվել է ծավալաթերթով նախատեսված 1288քմ-ից փաստացի իրականացվել է 1005քմ, խմայողություն՝ 9,371,906 դրամ  7մմ հաստությամբ վինիլային հատակի իրականացում՝ խնայությունը՝ 6,092142 դրամ, քանի որ նախատեսված վինիլային հատակը շուկայում չի եղել և այն փոխարինվել է նախագծողի համաձայնությամբ։ Նախատեսված 60 կՎտ հզորությամբ  3 կաթսաների փոխարեն տեղադրվել է 6 հատ 32 կվտ հզորությամբ կաթսաներ, խայողությոնը՝ 4,226մ լմն դրամ, որի արդյունքում նախատեսվում է ավելի արդյուանվետ ջեռուցում ապահովել հաշվի առնելով մասնաշենքերի կառւուցվածքը ու հարկայնությունը։ Փոփոխությունների արդյունքում ընդհանուր խնայողությունը՝ 16,931,106 դրամ։
 Աշխատանքների կատարման ճշգրտման ակտով համադրումը կազմել 20,21 տոկոս՝ գերազանցելով թույլատրելի 15 տոկոսը։

        2․8 ՀՀ Գեղարքունիքի մարզի Վարդենիս համայնքի Խաչաղբյուր բնկավայրերում ոռոգման ջրի ջրագծերի կառուցում կամ վերակառուցում  սուբվենցիոն ենթածրագիրը հաստատվել է 24․02․2023թ․։
    Խաչաղբյուր բնակավայրում ոռոգման ջրագծի կառուցման աշխատանքների ընթացքում  բնակիչների կողմից բարձրացվել են բազմաթիվ բողոքներ՝ նախագծով ու ծավալաթերթով բնության մեջ առաջացող խնդիրների վերաբերյալ, մասնավորապես՝
-Նախագծով նախատեսված գյուղամիջյան ճանապարհով անցնող D=820մմ տրամագծով կիսախողովակները փոխարինվել են D=530մմ կիսախողովակներով, քանի որ փողոցի անբավարար լայնության պատճառով կիսախողովակների տեղադրման արդյունքում փողոցը կդառնար գրեթե անանցանելի։
- Հաշվի առնելով Խաչաղբյուր բնակավայրի գյուղամիջյան նեղ ճանապարհը և կլիմայական պայմանները բետոնե ջրթողները փոխարինվել են մետաղական ջրթողներով։
- Նախագծով ներկայացված 2000 գծմ-ի փոխարեն ծավալաթերթ-նախահաշվով ներկայացված էր 996գծմ։
Բնակիչների կողմից բարձրացված հարցերին լուծում տալու համար Վարդենիսի համայնքապետարանը դիմել է հեղինակային հսկողություն իրականացնող «ՄԱԼԿ» ՍՊ ընկերությանը՝ նախագծում սահմանված կարգով համապատասխան փոփոխություններ կատարելու համար։ 
   Աշխատանքների կատարման ճշգրտման ակտով երկու չափաբաժինների համադրումը կազմել է համապատասխանաբար 66,5 և 50,0 տոկոս՝ գերազանցելով թույլատրելի 15 տոկոսը։ 
       2․9, 2․10  «Ալավերդի համայնքի ճանապարհների կապիտալ վերանորոգում` ասֆալտապատմամբ /Զորավար Անդրանիկի փողոց/» և /Երիտասարդական, Սպանդարյան, Խուդյակով փողոցներ/ սուբվենցիոն ծրագրերը հաստատվել են 12․08․2025թ․։ 
      Ծրագրի շրջանակներում վերանորոգվող փողոցներով անցնում են ինչպես համայնքի սահմամերձ Ջիլիզա բնակավայր, այնպես էլ գործող աղբվայար գնացող, այդ թվում՝ ծանրաքարշ աղբատար մեքենաներ։ Այդ փողոցներով տեղաշարժվում են նաև Ալավերդի համայնքի թիվ 2 և Աքորի գյուղական բնակավայրի դպրոցների վերանորոգման աշխատանքներին ներգրավված ծանրաքարշ մեքենաները։ Բացի այդ, քանի որ նախատեսվում է նաև Ալավերդի-Աքորի-Կաճաճկուտ ճանապարհների կապիտալ վերանորոգման ծրագիր, որի իրականցման ընթացքում նույնպես ծանրաքարշ մեքենաներ կանցնեն նշված փողոցներով։ Քննարկելով նախածող կազմակերպությն և մասնագետների հետ ճանապարհների երկարաժամկետ  և անվտանգ շահագործման տեսանկյունից նպատակահրամար է համարվել վերանորոգվող փողոցների ասֆալտապատումն իրականացնել երկու շերտով՝ խոշորահատիկ և մանրահատիկ ասֆալտբետոնե շերտով։  Մշակվել են նախագծանախահաշվային փաստաթղթերը, կատարվել հաշվարկները։ 
    Հաշվարկների համաձայն՝ Ալավերդի բնակավայրի Զորավար Անդրանիկ փողոցի հիմնանորոգման ծրագրի փաթեթի արժեքը ավելացել է 87,233,564 ՀՀ դրամով /35,98%/,  իսկ Երիտասարդական, Սպանդարյան, Խուդյակով փողոցների հիմնանորոգում ծրագրինը՝ 122․771․438 ՀՀ դրամով /34,5%/։

3.  ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

Հանրապետության համայնքների տնտեսական և սոցիալական ենթակառուցվածքների զարգացումը հանդիսանում  է գերակա խնդիր:  ՀՀ տարածքային համաչափ զարգացումն ապահովելու`  ՀՀ համայնքների տնտեսական և սոցիալական ենթակառուցվածքների զարգացման նպատակով ՀՀ կառավարությունը 2018 թվականից նախաձեռնել է համայնքներին սուբվենցիաների տրամադրման գործընթացը:
  ՀՀ վարչապետի 2019 թվականի մարտի 19-ի թիվ 278-Ա որոշմամբ հաստատվել է  պետական բյուջեով նախատեսված սուբվենցիաներից բացի այլ սուբվենցիաներ ստանալու համար միջգերատեսչական հանձնաժողով ստեղծելու և նրա անհատական կազմն ու աշխատակարգը հաստատելու մասին որոշումը, որի նպատակն է անցում կատարել սուբվենցիաների տրամադրման նոր քաղաքականությանը՝ մրցակցային սկզբունքով սուբվենցիայի տրամադրում լավագույն ծրագրեր ներկայացրած համայնքներին:
Նշված գործընթացով  ՀՀ կառավարությունը խրախուսում է համայնքներին, որպեսզի համայնքներն իրենց ընդհանուր բյուջեում հնարավորինս աճեցնեն կապիտալ ծախսերը նպատակաուղղված համայնքներում փողոցների, այգիների, պուրակների, խաղահրապարակների բարեկարգմանը, համայնքային շենքերի, մշակութային տների, մանկապարտեզների, հանդիսությունների սրահների կառուցմանն ու նորոգմանը, խմելու, կոյուղու, ոռոգման ջրագծերի կառուցմանն ու նորոգմանը,  գիշերային լուսավորության անցկացմանը, գազիֆիկացմանը, բազմաբնակարան շենքերի ընդհանուր բաժնային սեփականության տարրերի վերանորոգմանը, գյուղատնտեսական և կոմունալ ծառայութունների համար մեքենասարքավորումների ձեռքբերմանը։
    
            4․  ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

Նախագծի ընդունմամբ ակնկալվում է ապահովել ՀՀ համայնքների ենթակառուցվածքների զարգացմանն ուղղված ծրագրերի  շրջանակներում շինարարական աշխատանքների պատշաճ իրականացումը՝ լրամշակված ՆՆՓ-երին համապատասխան։

           5․ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ
             և ԱՆՁԻՆՔ

 Սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների  նախարարության կողմից:
     
   6․  ԱԿՆԿԱԼՎՈՂ ԱՐԴՅՈՒՆՔԸ

Որոշման ընդունման արդյունքում Ապարանի, Աշտարակի, Թալինի, Վաղարշապատի, Արաքսի, Մեծամորի, Փարաքարի, Վարդենիսի և Ալավերդու համայնքների ղեկավարներին կթույլատրվի սուբվենցիոն ծրագրերի իրականացման համար կնքված պայմանագրում կատարել փոփոխությունները՝ գերազանցելով ծավալների փոփոխման  սահմանաչափը։ Միաժանամանակ որոշման ընդունման արդյունքում կապահովվի սուբվենցիոն ծրագրերի շրջանակներում մեկնարկած շինարարական աշխատանքների անխոչընդոտ, ամբողջական ծավալով և պատշաճ կերպով իրականացումը։

7. ՏԵՂԵԿԱՏՎՈՒԹՅՈՒՆ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ և ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

   Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: 

   8. ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Որոշման նախագծի ընդունմամբ այլ իրավական ակտերում փոփոխություն կատարելու անհրաժեշտություն չի առաջանում։ 

9. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6․6, 2-րդ ենթակետ և կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից և Կայուն զարգացման նպատակներից:  
Մասնավորապես․ սուբվենցիոն ծրագրերի իրականացումը նպատակաուղղված է հանրապետության բոլոր բնակավայրերում համաչափ և կայուն զարգացում ապահովմանը, բնակչության բարեկեցության բարելավմանը, բնակավայրերն ավելի հարմարավետ ապրելու և գործելու կենսամիջավայր դարձնելուն, ինչպես նաև գործարարության և ներդրումների համար բարենպաստ միջավայր ստեղծելուն։   
Հայաստանի վերափոխման ռազմավարության 9․2․2 և 9․2․3 գործողությունների համաձայն՝ նպաստում է ֆիզիկական ենթակառուցվածքների  մեջ կապիտալ ներդրումների իրականացմանը և ՀՀ մարզերում հարմարավետ ու գրավիչ պայմանների ապահովմանը։
Միաժամանակ, որոշման նախագիծը բխում է Կայուն զարգացման 6-րդ նպատակից /6. Ապահովել հասանելիություն և կայուն ձևով կառավարել ջուրն ու սանիտարական պայմանները բոլորի համար/, 7-րդ նպատակից  /,  9-րդ նպատակից /Ստեղծել դիմակայուն ենթակառուցվածքներ/։
